
Shaktistava by Brahma ViShNu and Shiva

બ્રહ્મવિષ્ણુશિવાકૃતા શક્તિસ્તવઃ

બ્રહ્મવિષ્ણુશિવા ઊચુઃ
દેવિ પ્રસીદ પરમેઽખિલ-મૂલ-રૂપે

ચિદ્રૂપિણી પરમસૂક્ષ્ષતરા સદાસિ ।
ન શ્રૂયસે ન ચ દૃશાપિ ચ લભ્યસે ત્વં

ન ધ્યાયસે ચ પરમાણુહૃદા નમસ્તે॥ ૧॥
નિદ્રાઙ્ગતસ્ય  પુરુષસ્ય તનૂરુહેષુ

ગચ્છત્પિપીલિ-ગતિ-વોધ ઇતીહ યશ્ચા ।
સૈવ ત્વમાત્મનિ સુયોગ-વિવિક્ત-ચિત્તે

સૂક્ષ્માતિ-સૂક્ષ્મ-મતિરેવ નમોઽસ્તુ તે વૈ॥ ૨॥
એતાદૃશં પરમસૂક્ષ્મતરં મહેશિ

જ્ઞાનં ન સમ્ભવતિ દેવમનુષ્યકેષુ ।
યસ્તુ પ્રશક્યતિતરામચલાવબોધઃ

સૈવાસિ મુક્તિરપરા પ્રણનામિ તુભ્યમ્॥ ૩॥
કિં  સમ્ભવેત્પરમસૂક્ષ્મકલાત્મિકાયાઃ

સ્તોત્રપ્રણામમનનાનિ તવાતિસૂકષ્મે ।
તત્રાપિ દેવિ ભવતીં  પ્રતિલબ્ધુકામાઃ

સ્યામો વયં કૃપય દેવિ પરિપ્રસીદ॥ ૪॥
ત્વં સ્વેચ્છયા સૃજસિ પાસિ ગુણત્રયાર્હા-

ન્શેષે ચ સંહરસિ નોઽપિ જગત્ કિમન્યત્ ।
સ્થૂલાસિ સૂક્ષ્ષપરમાસિ મહાત્મિકાસિ

ત્વં નિષ્કલાનવગમાસિ નિષેધશેષા॥ ૫॥
સાનુગ્રહાત્ધૃતતનૂરપિ નિર્વિકારા 

શ્રૂભઙ્ગમાત્રકલિતાણ્ડચયાસિ  દેવિ ।
તેન પ્રણામમનનસ્તવનાદિકાનિ

કાર્યાણિ કુર્મ ઇહ દેવિ વરે પ્રસીદ॥ ૬॥
નિર્હેતુભક્તિસુલભે ભવદુર્લભા ત્વં

નિર્હેતુભક્તિરપિ દુર્ઘટિતા જનેષુ ।
તસ્માચ્છરીર્યપિ શરીર-વિબન્ધ-હીનો

યસ્ત્વાં સ્મરેત્સ ભવતીં  સમવૈતિ લોકે ॥ ૭॥
ત્વં બ્રહ્મવિષ્ણુશિવદેહકરી ચ વિષ્ણુ-

રાકાશ-કાલવદ-તીન્દ્રિયકાસિ માતઃ ।
બહાણ્ડકોટિકસમુદ્ધરલોમકૂપા કિં

ક્ષુદ્રચેતસિ જનૈઃ પરિચિન્તનીયા॥ ૮॥
દાક્ષાયણીમપિ સતીં  સુરુચિં  રવીન્દુ-

સાહસ્રકોટિરુચિકાં પરિતઃ સ્મરામઃ ।
શ્યામાસિ ચન્દ્રધવલાસિ ચ હેમગૌરી

રક્તાસિ ચિત્તમનુરૂપતનું સ્મરામઃ॥ ૯॥
ત્વં વૈ સમસ્તસકલાત્મસુ વર્તમાના

યદ્યન્નિયોજયસિ દેવિ તદેવ સર્વે ।
કુર્વન્તિ ચાથ ખલુ યે મમ તેઽહમેત-

ત્સમ્યક્કરોમ્યુત કિલેતિ શિવાસિ માયા॥ ૧૦॥
કાલી નવીનઘનરૂપપરાર્દ્ધચન્દ્ર-

વિભ્રાજમાનશુભમૌલિતલામલા ચ ।
દુર્ગા લસચ્ચરણપદ્મતલા ભવાની

માતામ્બિકા ચ સદયા સતતં પ્રસીદ॥ ૧૧॥
॥ ઇતિ બૃહદ્ધર્મપુરાણે બ્રહ્મવિષ્ણુશિવાકૃતા શક્તિસ્તવઃ સમ્પૂર્ણઃ॥
॥ બૃહદ્ધર્મપુરાણમ્ । મધ્યખણ્ડઃ । અધ્યાયઃ ૪૧। ૧૯-૨૯॥

